
Моя деревня 

(на татарском языке) 

  Туган авылым - Урта Соным 

  Сон суы буйларында 

  Еракларга китсәм әгәр 

  Сагынып кайтам шунда. 

 

 Авылымның табигате 

 Үзенә тартып тора 

 Болынында чәчкәләре 

 Бик күп төсләрдән тора. 

 

 Җәйләр җитсә, тау буйлары 

 Шау чәчәккә күмелә. 

 Җиләк, чиясен җыярга 

 Яше, карты йөгерә. 

 

 Кышлары да матур аның, 

 Язлары да гөл генә 

 Көзен исә һәрбер тараф 

 Төрле төскә күмелә. 

 

 Авылымның халкы исә, 

 Бар эшкә дә өлгерә. 

 Иртә таңнан торып күпләр 

 Хезмәтенә йөгерә. 

 

 Укучылар, укытучылар 

 Мәктәпкә ашыгалар. 

 Нәни сеңел, энекәшләр 



 Бакчага юл тоталар. 

 

 Якташ шагыйрь Сәяф ага 

 Урта Сонда бит туган. 

 Яшьлегендә тауга менеп 

 Чана, чаңгыда шуган. 

 

 Сәяф Шәйхи безгә үрнәк 

 Булыр әле кем белә?! 

 Урта Сонның киләчәге 

 Өметлеме, өметсезме 

 Аны бер Алла белә. 

 


